
1. Título do proxecto.

“NOSIMPORTA.TV”- “informando arredor de nós”

2. Desafío e Produto final.

 O desafío que lles vamos a propoñer é que nos vamos a converter en periodistas. As preguntas que usaremos para provocar a aprendizaxe partiran da visita que faremos a un periódico local e da propia "necesidade" de dar a coñecer o que facemos ás propias familias, informándoas do que se fai no centro educativo e das noticias máis chamativas da nosa localidade. O produto final no que plasmaremos isto será un informativo audiovisual que se subirá á canle de youtube do centro (coa idea de que se unan máis clases).

O produto final consistirá na publicación mensual, no blog ou web do cole, das cousas que acontecen no entorno da aula de 4º de primaria e no contexto da nosa vila. As publicacións incluirán textos escritos e producións audiovisuais.

Dende o punto de vista das profes, no punto de partida do proxecto, “que sabemos” (ou temos) e “que queremos saber” (ou necesitamos).

O que sabemos e temos:

-liberdade de movemento dos grupos de traballo por todo o cole en busca de noticias

- tablets para gravar/ entrevistar/ fotografiar

- reparto de tarefas, a partir de que unha noticia, de dentro ou fóra do cole, chega a cada equipo

- fixar un día da semana para traballar na aula as noticias e entrevistas que teñan

- estableceriamos un día da semana durante un mes para preparar o informativo/periódico, para acadar unha publicación mensual.

Así teríamos uns mínimos de planificación docente.

O que queremos e necesitamos:

· formación dos equipos cooperativos

· organizar visitas fóra do cole de forma puntual para buscar o comprobar algunha noticia

· posibilidade de contar coa colaboración das familias para que os nosos e nosas periodistas poidan ir na procura de información fóra do horario escolar.

3. Contexto e xustificación do proxecto en relación coas competencias clave, o currículo e as necesidades e intereses do alumnado.
3.1.  Relación entre  a secuencia  de  traballo  e as  competencias clave.
A aprendizaxe baseada en proxectos fai posible traballar de maneira conxunta e directamente as competencias clave. Así mesmo, tal e como se recolle no artigo 4 do Decreto 105/2014 do 4 de setembro, polo que se establece o currículo da educación primaria na Comunidade Autónoma de Galicia, o currículo está integrado por: obxectivos, competencias, contidos, criterios de avaliación, estándares e resultados de aprendizaxe avaliables e a metodoloxía didáctica. No citado artigo, tamén define o que se entende por competencias: capacidade para aplicar de forma integrada os contidos propios de cada ensinanza e etapa educativa, co fin de lograr a realización axeitada de actividades e a resolución eficaz de problemas complexos.
Tendo en conta estes aspectos a aprendizaxe baseada en proxectos facilita o desenvolvemento das competencias, que tal e como se recollen no artigo 5 do citado Decreto son as seguintes: comunicación lingüística, competencia matemática e competencia básicas en ciencia e tecnoloxía, competencia dixital, aprender a aprender, competencias sociais e cívicas, sentido de iniciativa e espírito emprendedor, conciencia e expresións culturais. Dun ou doutro xeito o traballo que supón o desenvolvemento do proxecto vai facer que se traballen este tipo de competencias, nuns casos mais unhas que noutras pero si se potencia o seu desenvolvemento. 
As principais competencias que se fomentan neste proxecto serían as seguintes:
	Competencias
	Actividades que fomentarían esa competencia

	Competencia dixital
	A utilización e manexo das TICs nas diferentes actividades para a elaboración das noticias, enquisas, entrevistas (manexo da grabadora de audio/vídeo),: resultados da enquisas, búsqueda e selección da información atopada na web para documentarnos sobre o tema...

	Comunicación lingüística
	A propia interacción en grupos cooperativos, fai que teñan que favorecer os elementos da comunicación. A exposición dos resultados do seu traballo ou investigación levada a cabo. A realización de entrevistas, enquisas, recollida de datos, escoita de historias, conferencias... a distintas persoas. A elaboración de traballos escritos como son os propias noticias...

	Competencias sociais e cívicas
	As habilidades sociais, o respecto, a participación está asegurada na medida que se entrenan nesta competencia (teñen que debater, saber comunicar a diferentes tipos de persoas, respectar opinións aínda que non estean de acordo...). Saber estar en determinados sitios, cumprindo normas establecidas, por exemplo, na visita ao periódico local, na realización dunha entrevista a determinada persoa...Por outra banda, tamén terán que estar no que pasa ao seu redor e "contar o que pasa".

	Aprender a aprender
	O partir de centros de interese do alumnado, onde o protagonista principal é o propio alumnado, o cal o ter que interaccionar tamén en grupos cooperativos, implican que teñan que xestionar tarefas, tempos... en definitiva organizarse tanto a nivel individual como de xeito colectivo, e tanto dentro da aula como fora.


Dun xeito menos directo tamén se traballarían o resto das competencias
	Competencias
	Actividades que fomentarían esa competencia

	Competencia matemática e competencia básicas en ciencia e tecnoloxía
	Resolución de problemas matemáticos da vida diaria. Realización de gráficos dos resultados das enquisas ou entrevistas, por exemplo...

	Sentido de iniciativa e espírito emprendedor
	O ter que investigar e estar atentos nas noticias que poden estar ao seu alcance, indirectamente estamos traballando esta competencia, xa que fomenta a súa propia iniciativa e a posta en marcha desas iniciativas.

	Conciencia e expresións culturais
	A búsqueda de noticias axudaralles a coñecer mellor o seu contorno, a súa historia, tradicións... xa que por exemplo, unha das noticias que poderían traballarse serían as festas que se celebran na localidade, a tradición das mesmas...


A secuencia de traballo plantexado no proxecto permite o desenvolvemento destas xa que o fomentar a aprendizaxe cooperativa, a investigación de campo, a aprendizaxe servizo, estamos facendo que non só sexa algo individualista senón que repercuta tamén de xeito colectivo e incluso fóra do puramente académico e curricular, levando máis alá os contidos aprendidos co fin de lograr a realización axeitada de actividades e a resolución eficaz de problemas da vida diaria.

3.2. Relación entre a secuencia de traballo e as materias ou áreas de coñecemento.
As materias máis directamente relacionadas co traballo que vamos a desenvolver co noso proxecto na etapa de Ed. Primaria son as Linguas (tanto castelá como lingua galega) e a Educación Artística (plástica e música). Aínda que isto non quere dicir que non teñan ou non poidan ter relación coas demais áreas. 
	4º CURSO

	Materia
	Criterios de avaliación máis directamente relacionado co proxecto.

	LINGUA/LENGUA
	B1.1. Participar en situacións de comunicación, dirixidas ou espontáneas, respectando as normas da comunicación: quenda de palabra, escoitar.

B1.2. Recoñece a información verbal e non verbal dos discursos orais e integrala nas producións propias.

B1.3. Expresarse con coherencia básica de forma oral para satisfacer necesidades de comunicación en diferentes situacións.

B1.5. Recoñecer o tema e as ideas principais dos textos orais sinxelos.
B1.7. Producir textos orais breves e sinxelos dos xéneros máis habituais imitando modelos e adecuados ao seu nivel.
B1.8. Utilizar de xeito efectivo a linguaxe oral: escoitar con atención, recoller datos, preguntar e repreguntar.
B1.9. Valorar os medios de comunicación social como instrumento de aprendizaxe e de acceso a informacións e experiencias de outras persoas.

B2.5. Utilizar fontes e soportes existentes na biblioteca para seleccionar e recoller información, ampliar coñecementos e aplicalos en traballos persoais.

B2.7. Identifica a estrutura organizativa de diferentes textos lidos, centrándose na interpretación do seu significado.

B2.8. Utilizar as Tecnoloxías da Información e Comunicación para a procura e tratamento guiado da información.

B3.1. Producir textos segundo un modelo con diferentes intencións comunicativas, aplicando as regras ortográficas e coidando a caligrafía, orde e presentación.

B3.4. Aplicar todas as fases do proceso de escritura na produción de textos escritos de distinta índole: planificación, textualización, revisión e reescritura.

B3.5. Elaborar proxectos individuais ou colectivos sobre diferentes temas do seu interese.

B3.7. Utilizar as Tecnoloxías da Información e da Comunicación de modo eficiente e responsable para presentar as súas producións.

B4.5. Utilizar programas educativos dixitais e outros recursos didácticos ao seu alcance e propios da súa idade para realizar tarefas e avanzar na aprendizaxe.

	EDUCACIÓN ARTÍSTICA (EDUCACIÓN PLÁSTICA)
	B1.1. Aproximarse á lectura, análise e interpretación da arte e as imaxes fixas e en movemento nos seus contextos culturais e históricos, comprendendo, de maneira crítica, o significado e función social, sendo capaz de elaborar imaxes novas a partir dos coñecementos adquiridos.
B2.3. Utilizar e manexar as novas tecnoloxías da información e da comunicación como medio de información, investigación e deseño.

B2.4. Utilizar recursos bibliográficos, dos medios de comunicación e da internet para obter información que lle sirva para planificar e organizar os procesos creativos, así como para coñecer e intercambiar informacións con outro alumnado.

	EDUCACIÓN ARTÍSTICA (EDUCACIÓN MUSICAL)
	B2.2. Explorar estruturas musicais e seleccionar e combinar ideas musicais dentro de estruturas sinxelas entre varias dadas, co obxectivo de crear un produto musical propio, individual ou grupal.

B2.3. Explorar e utilizar as posibilidades sonoras e expresivas de diferentes materiais, instrumentos e dispositivos electrónicos.


De xeito resumido, indicar que nas materias de Lengua/Linguas, estarían directamente relacionada co bloque 3 comunicación escrita, escribir, recollido no propio currículo de Ed. Primaria. Así mesmo, serían unha das principais áreas que se traballarían, a propia noticia en si sería un dos contidos a traballar polo alumnado.  A área de educación Artística (tanto plástica como musical) sería unha área que complementaría o traballo. Ademais das propias áreas curriculares tamén se traballarían outros elementos transversais 
4. Secuencia detallada de traballo.
4.1.  Agrupamentos  (traballo  individual,  parellas,  pequeno  grupo, gran grupo).
A abordaxe do proxecto realizaras a través dunha aprendizaxe cooperativa, onde todos e todas teñen cabida facendo as súas aportacións, incluíndo a propia diversidade da aula (dende o que máis sabe ao que menos, dende o que sabe axudar ata o que precisa axuda...) é dicir, o que se trata é de traballar favorecendo a riqueza que nos da a diversidade das nosas aulas, potenciando todo o mellor de cada unha das persoas participantes.

Ademais da aprendizaxe cooperativa irase un pouco máis alá, fomentando a comunidade de aprendizaxe, pois o que se intenta é favorecer a participación externa de outros axentes, por exemplo, á hora de buscar novas na nosa localidade para informar ao resto do alumnado, onde as familias axudarán á hora de cubrir a noticia, o intercambio e colaboración cos medios de comunicación da nosa comunidade (especialmente do periódico local)...
A idea non é só que nos vaiamos ver como se elabora un periódico ou informativo, senón abrir a que outros axentes externos ás aulas se acheguen e participen no noso proxecto, por exemplo, periodistas, entrevistar a algún escritor que veña ao cole... 

Outra das ferramentas que se utilizan é a investigación acción, por todo o indicado anteriormente, pois dependo da ocasión, partindo da visita investigan, buscan información, seleccionan, elaboran as noticias ou informativo. Esta ferramenta (investigación-acción) moi ligada coas TICs, xa que o seu emprego para a busqueda de información, vídeos existentes, programas informáticos para gravacións... van a ser ferramentas que terán que utilizar.

En certo sentido, aínda que non na súa totalidade podería falarse de certo servizo a comunidade (de xeito moi "light") xa que a idea é ademais de dar a coñecer as noticias máis importantes do noso cole (abrir o que se fai no cole ao noso contorno) e por outra parte ser un canal de difusión de noticias curiosas da nosa localidade que deamos a coñecer.

Todos estes movementos implican ao alumnado, profesorado, familias, comunidade educativa... pero tamén axentes externos como poden ser empresarios da zona, veciños... Así mesmo, este tipo de movementos implican que os nenos e nenas sexan os verdadeiros protagonistas da súa aprendizaxe, aprendan aspectos que lle serven para a súa vida cotiá como é relacionarse con outras persoas de diferente idade, procedencia, coñecer outros puntos de vista, dar a súa opinión e respectar a dos demais, poñerse de acordo...Ademais ao implicarse na tarefa a aprendizaxe é máis activa e provoca ao mesmo tempo maior motivación para eles.

Por todo isto, as actividades van a combinar os distintos tipos de agrupamento. Agrupamento en gran grupo para a presentación de contidos, postas en común, visitas...Actividades en pequeno grupo (grupos de 4 persoas) utilizando varias estruturas e dinámicas (a través da aprendizaxe cooperativa), por exemplo, na investigación de campo. Tamén se farán agrupamentos individuais, que impliquen unha maior reflexión persoal, por exemplo, no caso de buscar noticias "particulares" ou de opinión de determinada temática....Delimitaranse os tipos de agrupamento en función da tarefa a realizar e segundo as necesidades da actividade.
4.2. Temporalización.
A temporalización prevista para a realización do proxecto é dun mes, que se podería estender durante todo o curso. 

4.3. Tarefas.
As tarefas do proxecto poderían resumirse do seguinte xeito:

- Visita ao xornal da nosa localidade. Traballo con diferentes medios de comunicación, xornais en formato papel, dixital, visualización de diferentes informativos...

-Traballo con xornais (en papel e dixital, diferenzas, diferentes seccións que pode ter...) e co informativo, como plasmar a mesma noticia nos diferentes medios de comunicación.

- Como se redacta unha noticia. Partes da noticia, preguntas que deben respostar ¿que, quen, onde, para que, como...? Cada grupo fai unha noticia atendendo as diferentes partes que ten que conter á hora de redactala.

- Distribución dos diferentes roles que vai adoptar o alumnado en cada un dos grupos: redacción, fotografía, entrevistador, presentador, cámara...

- Selección das noticias que cada grupo vai a traballar.

- Investigación, montaxe e gravación da noticia.

- Publicación e difusión da mesma.

4.4. Recursos.
De xeito xeral destacar os seguintes: 

· Recursos humanos: a colaboración de toda a comunidade educativa é fundamental.
· Recursos materiais, os que se poden ter nunha aula, prensa escrita, tablets, ordenadores, gravadoras, cámara de vídeo....
· A nivel de espazos utilizaríamos os diferentes espazos do centro educativo en busca da noticia, aproveitando tamén espazos como a biblioteca ou a aula de TICs para a consulta de información ou documentación das noticias.
Esta non sería unha lista pechada senón que variarían en función de como se vaia desenvolvemento.
4.5. Ferramentas TIC
· Recursos informáticos ou TICs sería necesario ordenadores, conexión a internet, programas informáticos para a realización dos vídeos, tablet (esta podería utilizarse como cámara de vídeo e gravadora)... Entre outros destacar os seguintes:

· Google. Esta ferramenta utilizarana para buscar información. 
· Google Drive /Dropbox. Esta ferramenta permitiranos compartir os diferentes documentos entre os compañeiros e compañeiras, así como o profesorado.
· Youtube. Este canal permitiranos ver vídeos relacionados sobre o tema a tratar.
· Movie Maker. Esta ferramenta permitiranos poder facer  un montaxe-vídeo sobre as noticias elaboradas para facer o noso informativo dixital.
· Procesador de textos. Isto permitiralles ao alumnado presentar a información, para facer as entrevistas, enquisas, presentación da información...
· Blogger/Páxina web do colexio. A través desta ferramenta permite dar difusión sobre o traballo realizado, comunicar coas familias, expoñer todo o traballo que se vai facendo... a través do blog de aula.
4.6. Difusión

A difusión do propio proxecto realizarase a través da web e na canle de youtube do centro.
5. Método de avaliación.
A avaliación que se seguirá terá en conta tanto o proceso como o produto ou resultado final, polo que será formativa-sumativa, continua (o cal nos permite ir adaptando e axustándonos as diferentes situacións que poidan xurdir), variada (para poder recoller variedade de datos), cuantitativa-cualitativa... Así como utilizarase unha avaliación que nos permita recoller datos tanto na clase coma noutras situacións reais de actuación e resolución de problemas, o que nos permita ir máis alá.

Respecto os instrumentos que se empregarán serán variados, adaptándoos na medida do posible a información que queremos recoller e que nos permitan a análise dos produtos realizados tanto ao longo (durante) como o final do proxecto.
A importancia é que os diferentes instrumentos que empreguemos nos sirvan para á análise e á reflexión.
Os instrumentos que utilizaremos, como xa se dixo antes son variados: a observación (na aula, patio, comedor, coidado do material...), enquisas, cuestionarios, revisión de libretas,  diarios de aprendizaxe do traballo de cada sesión, check list do traballo en grupo e rúbricas (para a organización, elementos, contidos das noticias...). Os cales permitirán a autoavaliación, coavaliación e a heteroavaliación.
É importante incidir nas diferentes avaliacións, (autoavaliación, heteroavaliación e coavaliación) pois estas permítenos: a propia reflexión sobre o traballo realizado (autoavaliación), facer e recibir xuízos de valor, a interacción cos demais permite ao mesmo tempo poder retroalimentarse cos comentarios dos iguais coavaliación) e permite ter unha percepción externa do proceso de ensino-aprendizaxe obtendo unha visión xeral, incluso da aplicación do aprendido na vida diaria.
A continuación pódese ver unha das ferramentas que vamos utilizar para facer a avaliación e seguimento mediante rúbricas, unha sobre o traballo de investigación (realización das noticias) e outra do traballo en grupo:

· Rúbricas. Un exemplo da mesma sobre o traballo de investigación e o traballo en grupo mostrase a continuación:
	Rúbrica (Traballo de investigación)

	Categoría
	Necesita mellorar
	Satisfactorio con recomendacións
	Satisfactorio
	Excelente
	Puntuación final

	Puntuación
	0-1-2

1
	3-4-5

2
	6-7-8

3
	9-10

4
	

	Calidade da información
	A información non ten que ver ou nada que ver coas preguntas plantexadas.
	A información recollida da resposta as ideas principais pero non aporta exemplos ou detalles.
	A información recollida da resposta as ideas principais e unha ou dúas secundarias e/ ou exemplos.
	A información está claramente relacionada co tema principal e proporciona varias ideas secundarias e/ou exemplos.
	

	Organización
	A información redactada non parece estar organizada.
	A información está organizada pero os párrafos non están ben redactados.
	A información está organizada con párrafos ben redactados. 
	A información está moi ben organizada con párrafos ben redactados e con subtítulos.
	

	Redacción
	Hai moitos erros de gramática, ortografía ou puntuación.
	Hai poucos erros de gramática, ortografía ou puntuación.
	Case non hai erros de gramática, ortografía ou puntuación.
	Non hai erros de gramática, ortografía nin de puntuación.
	

	Presentación
	Non seguiu os requisitos esixidos e indicacións dadas para a presentación do traballo.
	Non cumplen con todos os requisitos. Faltan algún deles.
	Cumple con todos os requisitos pero non coa calidade total elixida.
	Cumple cos seguintes requisitos: portada, índice, contidos elaborados e reflexionados (sen copiar e pegar), reflexión ou conclusión final e referencias consultadas.
	

	Expresión oral
	Non se expresa oralmente de forma correcta (falta entoación, volume, vocalización, vocabulario)


	Ten que mellorar algún aspecto da expresión oral (entoación, volume e vocalización, vocabulario)
	Exprésase correctamente de forma oral (entoación, volume, vocalización, vocabulario).


	Exprésase correctamente de forma oral (entoación, volume, vocalización, con moita expresividade e rico vocabulario)


	

	Informativo con conexións no medio exterior


	As escenas parecen estar ordenadas ao chou. Espazos de gravación elixidos sen unha intención clara. Os elementos técnicos non funcionaron correctamente.


	Guión algo desordenado. As transicións non son claras máis dunha vez. Espazos elixidos con bo criterio pero os elementos técnicos non funcionaron correctamente.
	O guión está organizado. Unha escena aparece fóra de lugar. As transicións usadas son claras. Espazos elixidos con bo criterio e souberon arranxar os problemas técnicos.
	O guión está ben organizado. Unha escena segue á outra cunha secuencia lóxica. Os espazos para gravar foron ben elixidos e os medios técnicos funcionaron correctamente.


	


	Rúbrica (Traballo en equipo)

	Categoría
	Necesita mellorar
	Satisfactorio con recomendacións
	Satisfactorio
	Excelente
	Puntuación final

	Puntuación
	0-1-2

1
	3-4-5

2
	6-7-8

3
	9-10

4
	

	Participación
	Nunca ofrece ideas para realizar o traballo, nin propón suxerencias para a súa mellora. En ocasións, dificulta as propostas de outros para alcanzar os obxectivos do grupo.
	Algunas veces ofrece ideas para realizar  o traballo. Pero nunca propón suxerencias para súa mellora. Acepta as propostas de outros para alcanzar os obxectivos do grupo.
	Ofrece ideas para realizar o traballo, aínda que poucas veces propón suxerencias para a súa mellora. Esforzase para alcanzar os obxectivos do grupo.
	Sempre ofrece ideas para realizar o traballo e propón suxerencias para a súa mellora. Esforzase para alcanzar os obxectivos do grupo.
	

	Actitude
	Moi poucas veces escoita e comparte as ideas dos seus compañeiros e compañeiras. Non axuda a manter a unión no grupo.
	As veces escoita as ideas dos seus compañeiros e compañeiras, e acepta integralas, Non lle preocupa a unión no grupo.
	Sole escoitar e compartir as ideas dos seus compañeiros e compañeiras, per non ofrece como integralas. Colabora en manter a unión no grupo.
	Sempre escoita e comparte as ideas dos seus compañeiros e compañeiras e intenta integralas. Busca como manter a unión no grupo.
	

	Responsabilidade
	Nunca entrega o seu traballo a tempo e o grupo debe modificar as datas ou prazos.
	Moitas veces retrasase na entrega do seu traballo e o grupo ten que modificar a veces as datas ou prazos.
	En ocasións retrasase na entrega do seu traballo, aínda que o grupo non ten que modificar as súas datas ou prazos.


	Sempre entrega o  seu traballo a tempo e o grupo no ten que modificar as súas datas ou prazos.
	

	Resolución de conflitos
	En situacións de desacordo ou conflito, non escoita outras opinións ou acepta suxerencias. Non propón alternativas e cústalle aceptar o consenso ou a solución.
	En situacións de desacordo ou conflito , poucas veces escoita outras opinións ou acepta suxerencias. Non propón alternativas para o consenso pero acéptaas.
	En situacións de desacordo ou conflito , case sempre escoita outras opinións e acepta suxerencias. A veces propón alternativas para o consenso ou solución.
	En situacións de desacordo ou conflito  sempre escoita outras opinións e acepta suxerencias. Sempre propón alternativas para o consenso ou a solución.
	

	Manexo e traballo coas tic


	Nula capacidade para integrar as TIC no seu traballo diario con autonomía e finalidade creadora.
	Baixa capacidade para integrar as TIC no seu traballo diario con autonomía e finalidade creadora.
	Boa capacidade para integrar as TIC no seu traballo diario con autonomía e finalidade creadora.
	Alta capaciade para integrar as TIC no seu traballo diario con autonomía e finalidade creadora.
	


A continuación tamén se mostra unha ficha de seguimento dos grupos:
GRUPO: …………………………………………………………………………….…………………………………………………..

Data: ……………………………………………………………………………………………………………….…………………

Tarefa: ……………………………………………………………………………………………………………………………………

	COMPOÑENTES e RESPONSABLE
	Expón ou propón ideas
	Acepta propostas ou ideas dos demais
	É responsable no traballo en equipo
	VALORACIÓN

PERSOAL
	VALORACIÓN DOS DEMAIS

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Cumpriuse coa tarefa no tempo estipulado: ……………………..En caso negativo, a que credes que é debido? ………………………………………………………………………….………………………………………………………………………………………………………………………………………………..

Aspecto positivo a destacar: ………………………………………………………………………………………………………………………………………………………..…………………

Que debemos mellorar: ……………………………………………………………………………………………………………………………………………………………………………………

OBSERVACIÓNS: ..............................................................................
5.1 Indicadores de éxito do proxecto.

Os indicadores que teremos en conta para ver o éxito do proxecto serán os que se mostran a continuación (aínda que non é unha lista pechada):

· Cumpríronse os obxectivos, competencias, contidos e actividades a desenvolver ao longo do proxecto?

· Estiveron dispoñibles e foron suficientes os recursos previstos?

· O desenvolvemento do proxecto foi segundo o previsto?

· Realizáronse todas as fases do proxecto?

· Foise dando resposta as necesidades do proxecto?

· Alcanzouse o produto final esperado?

· Impacto e satisfacción dos participantes

· Observouse algún cambio nos estudantes entre o inicio e o final do proxecto?

· Están os participantes directos no proxecto satisfeitos?

· Están os participantes indirectos (familias, resto do profesorado, dirección do centro e outros axentes externos) satisfeitos co desenvolvemento do proxecto?[image: image1.png]



Aprendizaxe activa para o éxito escolar�
“NOSIMPORTA.TV”- “informando arredor de nós”


�
�












Valoración: 


Non cumpre co cometido.


Cumpre pouco


Cumpre ben


Cumpre moi ben 

